Strukturë e aktivitetit “Ditë e hapur në biznes” 
Aktiviteti: “Ditë e hapur në biznes”
Emri i biznesit:
“Ditët e hapura në biznes” ofrojnë një mundësi të vlefshme për nxënësit që të eksplorojnë dhe të kuptojnë më mirë realitetin e tregut të punës dhe ambienteve të biznesit, duke i lejuar ata të shohin rolet dhe përgjegjësitë e punonjësve të ndryshëm. Për bizneset, këto vizita ofrojnë një platformë ideale për të prezantuar dhe promovuar markën dhe shërbimet/produktet e tyre. Në një treg pune dinamik, ku punësimi i punonjësve të përgjegjshëm dhe të kualifikuar mund të jetë sfidues, këto aktivitete përbëjnë një investim thelbësor në përgatitjen e punonjësve të ardhshëm të biznesit.
Disa këshilla lidhur me përgatitjen për realizimin e vizitës në kompani:
1. Të prezantohen objektivat e aktivitetit me biznesin dhe rezultatet e pritshme.
2. Të ofrohet një prezantim i detajuar për biznesin, lidhur me numrin e nxënësve, profilin përkatës, eksperienca të mëparshme etj.
3. Të dakordësohet me biznesin një agjendë paraprake, duke përcaktuar datën/ditën e vizitës, orarin, personat përgjegjës etj., dhe për specifika të tjera të nevojshme.
4. Të përcaktohen personat mbështetës në biznes që do të orientojnë vizitorët, ofrojnë prezantimet etj. Sugjerohen persona në rolin e mentorit dhe praktikantë në biznes.
5. Përcaktimi i zonave që do të vizitohen në biznes (të synohet vizita në të gjitha zonat e biznesit që mundësojnë rotacionin gjatë praktikës profesionale, si p.sh.: Hoteli dhe sallat, ambientet rekreative, bari, restoranti, kuzhina etj.).
Disa këshilla lidhur me aspektet që mund të prezantohen dhe të diskutohet gjatë vizitës në kompani:
1. Përbërja e stafit për secilën njësi biznesi;
a. Numri i punonjësve;
b. Pozicioni dhe roli.
2. Hapat për përgatitjen për një ditë të zakonshme pune;
3. Si menaxhohet klienti (për rastet kur ka ndërveprim të drejtpërdrejtë ose të tërthortë me klientin);
a. Rëndësia e punës së punonjësit në raste specifike;
b. Çfarë duhet dhe nuk duhet të bëjë një punonjës/sipërmarrës sipas rastit;
c. Theksi tek rëndësia që ka shërbimi cilësor për mbarëvajtjen e punës.
4. Materialet dhe pajisjet që përdoren tek secila nga njësitë e biznesit;
5. Gjatë prezantimin duhet të ketë hapësira për pyetje nga nxënësit;
6. Të shpjegohen sistemet IT që janë në përdorim (nëse ka) për menaxhimin e asaj njësie biznesi;
7. Fjalime motivuese për nxënësit dhe për rëndësinë e zhvillimit të aftësive bazuar në kërkesën e tregut të punës.
Nxënësit dhe mësuesit janë të inkurajuar të jenë dëgjues aktivë si dhe të drejtojnë sa më shumë pyetje e të mbajnë shënime. Gjithashtu, si nxënësit dhe mësuesit nxiten të bëjnë foto dhe video gjatë vizitës. 
Këto materiale audio-vizive mund të gjykohet të përdoren si materiale mësimore gjatë lëndëve të ndryshme. 
Reflektim, diskutim dhe prezantim i eksperiencës 
Në përfundim të vizitës, nxënësit do të jenë pjesëmarrës aktivë në një sesion diskutimi mbi atë çfarë vëzhguan dhe kuptuan nga vizita. Për këtë veprimtari, nxënësit do të ndahen në grupe tematike sipas departamenteve të vizituar.

